
REFLEKSIJE RIMSKE VLADAVINE NA KULTURNO-
-POLITICKE PRILIKE U PROVINCIJI DALMACIJI

Rimska strategija uspostavljanja vlasti u provinciji Dalmaciji provodena je sistematski i prema
ustaljenom obrascu. Ista je bila zasnovana na Cetiri odvojena procesa: prvi je pacifikacija, drugi
kolonizacija, tre¢i urbanizacija i ¢etvrti romanizacija. Glavnu ulogu u provodenju ovih procesa
imali su rimski gradani i vojnici — veterani. Oni su bili kreatori kako politickog tako i kulturnog
zivota u provinciji Dalmaciji. [z reda rimskih gradana birani su ¢lanovi ordo decurionum, edili,
diumviri, procuratori, namjesnici i drugi ¢inovnici. Preko njih, carske vlasti su, u novoosvojenim
oblastima, uspostavljale potpunu kontrolu nad pokorenim stanovnistvom, s jasno definisanim
politickim 1 kulturnim ciljevima. Ovakva strategija je naroCito bila izrazena tokom
republikanskog i ranocarskog doba. Nakon toga uslijedilo je slabljenje Carstva, a samim tim 1
njegov utjecaj kako na politicke tako i na kulturne tokove rada i zivota u provinciji Dalmaciji.

Takav razvoj dogadaja trajao je sve do 476. godine, odnosno do pada Zapadnog rimskog carstva.

Kljuéne rijeci: Rimsko carstvo, Zapadno rimsko carstvo, provincija Dalmacija, kolonizacija,

urbanizacija, romanizacija, vile rustike

179



Mersiha Imamovi¢, Bego Omeréevi¢ Refleksije rimske viadavine na
kulturno-politicke prilike u provinciji Dalmaciji
DHS 2 (2017), 179-194

UVOD

Nakon osvajanja cijelog prostora nekadasnje rimske provincije llirik uslijedile su
brojne aktivnosti carskih vlasti, koje su imale za cilj da ove prostore Sto ¢vr§ée vezu
za Carstvo. S tim u vezi rimske vlasti su direktno ujecale na sva politicka i kulturna
desavanja na tlu rimske provincije Dalmacije. Neposredni akteri provodenja rimske
politike u provinciji Dalmaciji su, dugo vremena, bili namjesnici. Oni su uzivali status
konzula. U rukama namjesnika bili su svi civilni i vojni poslovi.

Od druge polovine III stoljeca carske vlasti su uvele ¢inovnicku funkciju prezida,
koji je bio u rangu viteza. Prezid je bio zaduzen samo za civilne poslove, dok je vojne
poslove obnaSao novi namjesStenik — dux. Osim namjesnika, prezida i duxa u
provinciji Dalmaciji su postojale i druge upravne funkcije. Tako su municipalni
gradovi imali svoju upravu koju je ¢inilo gradsko vijece ordo decurionum, decuriones
sa dva visa Clana diumvira (duoviri) i dva niza ¢lana edila (aedila) (Mesihovi¢ 2011:
112, bilj. 101; Glavici¢ 2008: 49). Diumviri i edili su obnasali izvr$nu vlast. Njihove
obaveze su bile definisane u gradskom zakonu, po kojem su imali obavezu da
blagovremeno i u cjelosti provode sve odluke gradskih vijeénika — ordo decurionum
(Glavici¢ 2009: 64). Ispred titule pojedinih vrhovnih magistrata dodavan je prefiks
i(ure) d(icundo), iz kojeg se jasno vidi da su oni imali i sudske ovlasti (Mesihovi¢
2011: 112, bilj. 101).

Tokom rimske vladavine, u provinciji Dalmaciji je izvrSena potpuna drustvena
diferencijacija na: 1. visu klasu koju su ¢inili: prokuratori, veterani stranog i ilirskog
porijekla, strani trgovci (Grei, Italici 1 Orijentalci); 2. srednju klasu, kojoj su pripadali:
nadzornici u rudnicima, trgovci domaceg porijekla, zanatlije domaceg i stranog
porijekla, konduktori; i 3. nizu klasu koju su €inili: rudari domaceg porijekla, stocari,
koloni i robovi (Omercevi¢, Imamovic¢ 2011: 249— 257).

KOLONIZACIJA

Analiziraju¢i rimsku vladavinu na tlu provincije Dalmacije, u ¢ijim su teritorijalnim
okvirima bili i prostori danasnje Bosne i Hercegovine, jasno su vidljivi svi politic¢ki
i kulturni faktori na kojima se temeljila rimska uprava. Oni su narocito bili izrazeni
kroz proces kolonizacije, i to najprije u primorskim krajevima, a potom i u
unutrasnjosti provincije Dalmacije. L. Mamford kaze: ,,Da je u mnogim podruc¢jima
kolonizacija bila popracena sli¢nim zahvatima (kao u Galiji gdje se ocuvala ravnoteza

izmedu sela i grada) na uredenju cijelog kraja trasiranjem puteva i podjelom polja na
izduzene Cetverougaone parcele €iji se obrisi jo§ i danas vide iz aviona. Ovaj sistem
'centurizacije' karakteristiCan je za velike dijelove italijanske ravnice, Dalmacije i
Afrike. (Mamford 2006: 222)

Iz reda kolonizatora posebno su bili aktivni veterani (stranog ili domaceg
porijekla), krupni zemljoposjednici, trgovci, zanatlije, te ¢inovnici u razli¢itim
sluzbama i mnogi drugi. Oni su, svaki na svoj nacin bili nosioci svih politickih i
kulturnih deSavanja na prostorima rimske provincije Dalmacije. Najupecatljivija
svjedoCanstva o njihovom prisustvu i djelovanju pruzaju nam rimske vile rustke
(villae rustice). U rano carsko doba izgradeno je nekoliko luksuznih vila, koje su
nazivane zajednickim imenom martimna villa. One su, uglavnom, bile u carskom
posjedu (Begovi¢ Dvorzak, Dvorzak Schrunk 2004), i kao takve potpuno odvojene
od poljoprivrednih imanja na kojima se radilo i proizvodilo. Brojni nalazi vila su
otkriveni na otocima Cresu i LoSinju, te na podrucju danas$njeg Zadra i Trogira
(Begovi¢, Schrunk 2002: 119-120). U priobalnom pojasu provincije Dalmacije
registriovano je ukupno 205 vila rustika (Kili¢, Mati¢ 2004: 91), a unutrasnjosti oko
160. Medutim, malo njih je istrazeno. Svojim bogatstvom i rasko$nos¢u posebno su
znacajne dvije vile rustike ¢iji su ostaci pronadeni na tlu dana$nje Bosne i Hercegovine,
odnosno na podrugju Capljine. Jedna je u Visi¢ima, a druga u Mogorjelu.

Doseljavanje veterana na podrucje rimske provincije Dalmacije bilo je
najintenzivnije tokom I stolje¢a, kada su pomenute vile i izgradene. Neke od
stambeneih zgrada odrzale su se ¢ak do kraja IV stoljeca, kada je usljed barbarskih
prodora doslo do njihovog razaranja i unistavanja. O tome nam, dosta uvjerljivo
svjedogi veliki broj numizmati¢kih nalaza iz III i IV stolje¢a (do 383.) (Cremosnik
1965: 199-200). U vilama su boravili i brojni robovi, koji su radili na imanjima
svojih gospodara. Sudeci na osnovu rijetkih epigrafskih spomenika, koji su pronadeni
na ovim kompleksima, namece se zakljuc¢ak da su se vlasnici vila rustika razlikovali
kako po svom etnickom tako i prema klasnom porijeklu. Medu njima su svakako bili
najdominantniji Italici, a bilo je i nesto Grka (Bojanovski 1969: 15-16); Cremosnik
1965: 199). Jedno od najvecih poljoprivrednih imanja bilo je smjesteno u Mogorjelu
kod danasnje Capljine. Neke od vila su podizane pored vaznijih putnih saobraéajnica.
Ostaci jedne takve vile pronadeni su u Paniku kod Bilece, uz putnu komunikaciju
Narona — Scodra. Tu su pronadeni tragovi ogromne urbane vile, koja je bila okruzena
s nekoliko manjih vila rustika (Cremognik 1974: 129).

Pored veterana, vaznu ulogu u koloniziranju provincije Dalmacije imali su trgoveci,
i to najprije grcki koji su jos od IV stoljeca p.n.e. imali svoje kolonije na Jadranu.

Odmabh iza njih, bili su italicki trgovci. Znacajnu ulogu u koloniziranju provincije
Dalmacije odigrale su i zanatlije, i to iz razli¢itih dijelova Carstva. Osim pomenutih,
kolonizatora veliku ulogu u tom procesu odigrali su i ¢inovnici, medu kojima su
posebno bili vazni prokuratori, koji su obnasali duznost upravnika rudnika. Svi
naprijed navedeni kolonizatori dolazili su na ove prostore zajedno sa svojim
porodicama.

URBANIZACIJA

Uporedo sa procesom kolonizacije rimske carske vlasti su provodile i proces
urbanizacije ¢iji je smiso bio izgradnja infrastrukture na cijelom prostoru provincije
Dalmacije. Kroz ovaj proces carske vlasti su nastojale ostvarititi kako politicki tako
i kuturni utjecaj na ondaSnje stanovnike dalmatinskih krajeva. Urbaniziranje
provincije Dalmacije pratila je izgradnja putnih komunikacija i naselja, po uzoru na
ve¢ izgradene ceste i naselja na tlu danasSnje Italije. Ceste su im bile prijeko porebne
za kretanje vojske i transport raznih vrsta roba i ljudi. U mirnodobskim uslovima
putne komunikacije su bile isklju¢ivo privrednog karaktera. Tako su jo$ u I stolje¢u
izgradene glavne putne saobracajnice koje su povezivale najvaznije krajeve u
provinciji Dalmaciji, ukljuc¢ujuéi i danasnje bosanskohercegovacke prostore. Osnovni
smisao izgradnje putnih komunikacija bio je da se uspostavi §to brza i Sto kraca veza
izmedu juznog dijela Dalmacije s posavsko— podunavskom regijom na sjeveru. Dva
glavna polaziSta rimskih cesta, koje su vodile u unutra$njost provincije Dalmacije
bila su Salona i Narona (Imamovi¢ 1985: 34-35; Pasali¢ 1960: 18-21; Omercevié
2007: 17-28; isti 2010: 231; Pasali¢ 1984: 232; Bojanovski 1974: 103—105; isti 1981:
131-132).

Na pocetku rimske vladavine na tlu provincije Dalmacije putne saobracajnice su
uglavnom koriStene za potrebe vojske. U vrijeme najveceg uspona Carstva iz Rima
je vodilo najmanje 29 velikih vojnih putnih saobracajnica. Tokom vremena, njihova
namjena je znacajno prosirena. One su se pocele obilato koristiti za transport ljudi i
roba, $to je imalo za posljedicu nagli privredni i svaki drugi razvoj provincije
Dalmacije. Samo iz Salone iSla su Cetiri putna pravaca prema unutra$njosti i obali.
Salona je bila glavno saobracajno ¢voriste Dalmacije (Slukan, Alti¢ 2005: 87;
Imamovi¢, Omercevi¢ 2017: 61-63). Na taj nacin rimske carske vlasti su ostvarile
sve potrebne preduslove da se direktno mijesaju u sva politicka kretanja i1 kulturne
tekovine na ovim prostorima. Rimska cesta je imala nekoliko slojeva. Prvi i najdublji

sloj je bio popunjen krupnijim kamenjem ili komadima kamena, dok su prema
povrsini gornjeg sloja ceste komadi kamena bili sve sitniji. Zavrsni, vozni sloj je bio
poplocan s profilisanim kamenim plo¢ama i posut pijeskom. Slojevi su medusobno
bili vezani vapnenim malterom. Na pojedinim dijelovima ceste bile su izgradene staze
za pjesake $irine 2 do 3 metra i to s obje strane. Sirina voznog dijela ceste kretala se
izmedu 3,5 1 7 metara (Pasali¢ 1960: 103—108; Arheoloski leksikon, Tom 1 151-153;
Bojanovski 1974: 146—190). Po sredini ceste bila je blaga izbocina kako se voda ne
bi zadrzavala i kako bi se ista slivala u propisno iskopane i uredene kanale sa strane.
Osim ovih, postojale su i obicne ceste koje su bile izgradene od viseslojne zemlje
pomijesane sa Sljunkom. Uz ceste su se nalazile putne stanice u kojima se moglo i
prenociti. Vremenom su uz ceste podignuta brojna naselja, koja su nerijetko bila i u
ulozi putnih stanica. Bezbjednost saobracaja, putnika i roba osiguravali su
beneficijari, koji su bili u ulozi saobracajne policije. Beneficijarske stanice (stationes)
su bile stacionirane duz vaznih putnih komunikacija i u neposrednoj blizini
dalmatinskih rudnika. Na sluzbi, u jednoj stanici, uvijek su bila dva beneficijara
(Pasali¢ 1960: 106). Uz ceste su bili postavljeni miljokazi na kojima je pisala
kilometraza, ime cara u vrijeme kojeg je odredena saobracajnica bila izgradena ili
popravljena. Na osnovu miljokaza bilo je moguce utvrditi tacnu udaljenost izmedu
dva mjesta. Na pojedinim mjestima, uz ceste, su bile postavljene baklje koje su sluzile
kao rasvjeta. Padu Zapadnog rimskog carstva u mnogome su doprinijele i dobre putne
komunikacije, kojima su se kretali barbari. U toku barbarskih prodora poruseni su
mnogi gradovi na tlu provincije Dalmacije, dok su rimske ceste postepeno propadale.
Neki od rimskih gradova su se ipak odrzali i na taj nacin sacuvali kontinuitet svog
postojanja sve do srednjeg vijeka, kada su na mjestu njihovog postojanja izgradeni
novi. Cak su, u toku cijelog srednjeg vijeka, trase nekih rimskih cesta ostale su
nepromijenjene. I danas imamo vidljive ostatke rimskih cesta u nekim krajevima koji
su nekada Cinili provinciju Dalmaciju (ve¢i dio danaSnje Bosne i Hercegovine i juzna
Hrvatska).

Pored latinskog jezika i religije, veliki utjecaj na Sirenje rimske kulture na prostore
provincije Dalmacije imali su i gradovi, u kojima se razviljala i Sirila rimska
umjetnost, a naroCito kiparstvo i slikarstvo. Koliki su znacaj za Rimljane imali
gradovi najbolje oslikava iskaz rimskog historicara Tita Livija koji kaze ,,antika uziva
privilegiju $to bogovi sudjeluju u nastanku gradova kako bi im dali uzviseno
znacenje* (Livije 1.8). Gradovi se mogu podijeliti na starije, koji su nastali na
temeljima plemenskih naselja i mlade, koji su formirani pod jakim utjecajem rimskih
vlasti. Pored svoje urbane uloge rimski gradovi su veoma cesto koristeni kao sredstvo

za sprovodenje rimske drzavne politike. Drzavni vrh je je u mnogome potpomagao
zivot u gradovima. Naravno, ovdje se ne misli samo na zivot onih ljudi koji su zivjeli
u uzem gradskom jezgru, nego i na cjelokupno gradsko podrucje, koje je takoder
biralo svoje predstavnike u organe gradske uprave.

U provincijama Galiji, Hispaniji i na Balkanskom poluotoku urbanizacija je imala
strateski karakter. Naime, rimske vlasti su imale za cilj da preko rimskih gradova,
koji su podizani po jednistvenom obrascu i kao takvi skoro potpuno medusobno li¢ili,
instaliraju rimsku kulturu. Osim njihovog jedinstvenog izgleda, gradovi su bili centri
privrednog, politickog, drustvenog i kulturnog Zzivota. U njima je boravila
municipalna i kolonijalna aristokratija, koja je bila u funkciji rimske uprave. Rimski
gradovi su u svom tlocrtu bili pravougaonog oblika. Svaki grad je imao ulice koje su
se medusobno ukrstale i to strogo pod pravim uglom. Dok je glavna ulica (cardo)
iSla pravcem sjever — jug, dotle su sporedne (decumanus) slijedile pravac istok —
zapad (Mamford 2006: 219, 226). U pojedinim slu¢ajevima, rimski projektanti su,
zbog konfiguracije terena, odstupali od svojih graditeljskih nacela, zasnovanih na
simetricnom izgledu grada. Tamo gdje je teren dozvoljavao primjenjivao se miletski
model gradnje s pravom Semom ulica i pravilnim redom urbanih sadrzaja. Izgradnja
grada uvijek je pocinjala s gradnjom odbrambenog zida. U strukturi grada posebno
su se isticali glavni trg (forum), teatar i arena.

ROMANIZACIJA

Polaze¢i od ¢injenice da tokom druge polovine II stolje¢a nije bilo nikakvih ozbiljnijih
sukoba na tlu provincije Dalmacije, rimskim carskim vlastima su se pruZzile brojne
mogucnosti za provodenje raznih mjera, kako bi $to vise ojacale svoj politicki utjecaj.
Jedna od posebno vaznih mjera bila je vezana za romanizaciju ondasnjeg domaceg
stanovniStva na Sirem podrucju provincije Dalmacije (Medini 1969: 45— 74; isti 1974:
27— 56; isti 1984: 7—32; Rendi¢ Miocevi¢ 1939— 1948: 18— 58; isti 1967: 139— 156;
isti 1990; Wilkes 1969: 78— 87, 262— 296; Bojanovski 1988: 345— 355; Omercevic,
Imamovi¢ 2015: 11— 27). Ta mjera je naroCito dosla do izrazaja u drugoj polovini II
stolje¢a. Zahvaljujuci procesu romanizacije nastala je domaca aristokratija koja je
usla u organe lokalne samouprave i time ostvarila pravo da raspravlja i odlucuje o
zivotu gradskog stanovnistva (Glavici¢ 2008: 47— 54). Uporedo s tim, svi gradovi
koji su uzivali municipalni status za gradske upravnike mogli dobiti nekoga ko je bio
iz reda domaceg stanovnistva (Glavici¢ 2009: 57— 66).

Provodenje romanizacije i dodjeljivanje civiteta peregrinima u vrijeme dinastije
Julijevaca — Klaudijevaca teklo je sporo i sa dosta opreza. Broj civiteta osjetno je
porastao u vrijeme vladavine dinastije Flavijevaca, da bi potom, u vrijeme dinastije
Antonina, postao jo$ izrazenijim, te okoncan u vrijeme Karakale Severa 212. godine.
(Mesihovi¢ 2011; Bojanovski, 1980: 108; Omercevi¢, Imamovi¢ 2016: 20— 21).
Carevi iz pomenutih dinastija su se, za Sirenje svoje politicke mo¢i 1 kulturnog
utjecaja, oslanjali na lokalnu aristokratiju To je posebno bilo primjetno od vremena
vladavine Flavijevaca, kada je do punog izrazaja doSao proces interpretatio Romana,
tj. rimsko tumacenje ilirskih bozanstava kojima su dodjeljivana imena spram atributa
koje su imali njihovi bogovi (Imamovi¢ 1977: 106— 118).

Pored latinskog jezika u zivotu Rimljana je narocito bila vazna religija. Otud su,
i na vjerskim osnovama, Rimljani pokuSavali povezati sve provincije s Italijom. S
tim u vezi, i u provinciji Dalmaciji je postojao kult cara Augusta i boZice Rome (ara
Augusti provinciae Delmatiae).! Carski kult je njegovao kolegij Sevira ili Augustales
iz reda uglednih bogatih oslobodenika (/iberti), a posvjedocen je u Senii, Aenoni,
laederu, Saloni, Naroni, Epidaurumu i Rhizinumu). Uz postojanje rimskih
bozanstava jo$ su bila veoma zastupljena grcka, orijentalna i ilirska bozanstva.

Do znacajnog preobrazaja doslo je i u sferi umjetnosti. On se narocito
manifestovao kroz mijeSanje domace i grcko— rimske tradicije. O tome nam svjedoce
brojni kultni spomenici, mozaici i freske (Cremognik 1984). Zajednicka karakteristika
za sve ondasnje etnose ogleda se u njihovoj nos$nji, iz III stolje¢a, koja je bila
prepoznatljiva po dugoj kosulji — dalmatici (Cremognik 1963).

Sirenju romanizacije, koja je i$la u pravcu postepenog nametanja i prihvatanja
tekovina rimske civilizacije, u mnogome su doprinijeli doseljenici, odnosno
kolonizatori dalmatinskih prostora. Sam proces romanizacije, na tlu provincije
Dalmacije, trajao je tokom cjelog razdoblja rimske vladavine. Medutim, on ipak nije
zahvatio sve krajeve, a ni sve domace — ilirsko stanovniStvo. Romanizacija je imala
mnogo vise utjecaja u gradovima, nego li u ruralnim podruc¢jima, Sto je, u svakom
slucaju, bilo sasvim u skladu s rimskom politikom, koja nije bila opredijeljena za
obrazovanje cjelokupnog stanovni$tvo, jer im je trebala brojna radna snaga za rad u
rudnicima i metalurskim pogonima, zatim na poljoprivrednim imanjima, te u
zanatskim radionicama. Osim toga, neobrazovano ljudstvo je bilo sasvim pogodno
za regrutovanje i angazman u rimskim vojnim jedinicama.

! U nastavku, pomenuti gradovi nisu bili jednake veli¢ine, ali su zbog svog polozaja u odredenoj regiji ili pro-
vinciji igrali vaznu ulogu.

I pored toga $to su brojni etnosi na tlu provincije Dalmacije bili prepoznatljivi po
svojim kulturnim osobenostima, oni su ipak, manje ili vise, bili zahvaceni utjecajem
i Sirenjem rimske kulture (Novak 1948; Omercevi¢ 2010: 55— 115). Medutim, to ni
u kom sluc€aju ne znaci da je rimska kultura bila jednako prisutna u svim krajevima
provincije Dalmacije. lako je Rim bio mediteranska sila, njegovo prisustvo u
sjeverozapadnoj Evropi nije, uprkos jakom jezickom utjecaju, imalo istu jac¢inu kao
na jugu. I pored svih napora, Rimljanima nije poslo za rukom da svoju kulturu prosire
na podruc¢je Germanije, kao ni na zemlje Skandinavije i sjeveroistocne Evrope. U
krajevima gdje zateCeno stanovniStvo nije imalo svoje pismo, latinski jezik je
vremenom postao osnovno i jedino pismo tih stanovnika. Dobar primjer za to su oni
prostori koji su nakon Batonovog rata usli u sastav provincije Dalmacije. Medutim,
mnogo prije definitivnhog osvajanja llirika, ilirska plemena koja su zivjela u
jadranskom priobalju su vrlo rano dosla u kontakt s helenistickom kulturom. Kasnije,
[liri koji su bili blize urbanim sredistima ili pak oni koji su bili regrutovani u rimsku
vojsku, naucili su latinski jezik (Omercevi¢, Imamovi¢ 2016: 18). Tako je latinski
jezik postao sluzbenim jezikom, dok se grcki viSe koristio u svakodnevnoj
komunikaciji. Ve¢i dio zateCenog ilirskog i keltskog stanovniStva, posebno onog koje
je zivjelo u zabacenim krajevima, nije poznavalo ni latinski ni grcki jezik. Kod njega
je sacuvano dosta autohtonih elemenata.

Rimsko carstvo je imalo preko 500 gradova i preko 3.500 naselja sa razgranatom
mrezom puteva od oko 400.000 km, od cega je 80.500 km bilo poplocano (Grant
1978: 264; Richard 2002: 9; Tabula Peutingeriana 1974). Zbog dobro razgranate
mreze puteva, kojom si bili povezani svi dijelovi Carstva nastala je cuvena izreka
,,SVi putevi vode u Rim“. Nastanak gradova uslovili su cestovni i trgovacki faktori.
Znacajniji gradovi' u Rimskom carstvu pored Rome (Rima), bili su: Vindobona (Bec),
Londoninum (London), Lutelia Parisorum (Pariz), Genua (Penova), Colonia
Agrippinensis (Koln), Trier (Trir), Mediolanum (Milano), Thessalonika (Solun),
Nikomedija, Jader (Zadar), Salona (Solin), Aequum (Citluk kod Sinja), Narona (Vid
kod Metkovica) i Epidaurus (Cavtat), Domavia (Sase kod Srebrenice), Aqua S...
(Ilidza kod Sarajeva), Sirmium (Sremska Mitrovica), Siscia (Sisak), Singidunum
(Beograd), Viminacium (kod Kostolca), - (Ni$) i drugi (Mamford 2006: 220— 222;
Sui¢ 2003: 37— 42; Radimsky 1892; Pasali¢ 1959; isti 1960: 85— 86; Kuntic— Makvié¢
1976 : 36— 37; Mocsy 1962: 597; isti 1974: 112— 113; Bojovi¢ 1975: 5— 6; Mirkovic¢
2004; Petrovi¢ 1976). U provinciji Dalmaciji je bilo oko 40 samoupravnih gradova.
(Strika 2004: 60; Imamovi¢ 2016: 44). Ovaj broj samoupravnih gradova direktno
govori koliko je bila razvijena provincija Dalmacija. Gradnja puteva, naselja,

vodovoda, vije¢nica i drugih objekata bila je intenzivirana u provinciji Dalmaciji tokom
prva tri stolje¢a rimske vladavine. S tim u vezi urbanizacija je dozivjela znatno veci zamah,
u odnosu na romanizaciju. Najintenzivnija urbanizacija dalmatinskih prostora bila je u
vrijeme vladavine Flavijevaca i Elijevaca. Pojedina nepristupacna sela urbanizacija je
zaobisla. Na taj nain saCuvana je ilirska plemenska organizacija zajedno sa plemenskom
kulturom 1 tradicijom (Sergejevski 1934: 11—41; isti 1949—1950: 45— 94).

U vrijeme Carstva Rim je zauzimao povrsinu od 181.000 hektara s 1,200.000
stanovnika (Chamontin 2005: 419), a moguce je i viSe. Odli¢na organizacija prijestonice
privukla je brojne stanovnike. Oni su zivjeli u insulama. Rim je imao koloseum, forum,
hramove i akvadukte. Forumi, arene, hramovi i akvadukti bili su prisutni u svim
gradovima Italije, ali i Sirom Rimskog carstva. Danas je oko 230 rimskih arena prisutno
u Evropi: Nimes i Arles (Francuska), Pompeji (Italija), Pula i Solin (Hrvatska) i drugi.

Rimska umjetnost i arhitektura se razvijala najprije pod etrurskim utjecajem, a u
doba Republike pod gré¢kim utjecajem, Sto ¢e posebno doci do izrazaja potkraj
Republike (Vitruvije 1951: I- VII), i u ranom Carstvu. Umjetnost Rimskog carstva
moze se podijeliti u dva perioda: vrijeme rimske ekspanzije, od I do II stolje¢a nove
ere, 1 to je vrijeme klasi¢ne rimske umjetnosti; i na razdoblje propadanja Rimskog
carstva (Zosimus 1.1), odnosno od IlI stolje¢a do 476. godine, koju karakterise kasno
—antiCka umjetnost. Prva faza nastupa od vremena Oktavijana Augusta kada pocinje
intenzivan razvoj rimske umjetnosti. Likovna umjetnost Augustovog doba ima odlike
grcke klasicne umjetnosti, dok realizam ostaje zastupljen kroz sitnu plastiku (Marconi
2014). Ova stroga klasi¢na umjetnost poznata je i kao augustovska umjetnost. I
dinastija Flavijevaca tezila je klasicnoj umjetnosti, ali ipak viSe umjetnickim
tradicijama prije osnivanja Carstva. Razumljiv je utjecaj grcke umjetnosti iz razloga
Sto su jos od vremena Republike prisutne brojne grcke kolonije na italskom tlu. Osim
toga, znacajnu ulogu u nastanku rimske umjetnosti imala je i starorimska narodna
umjetnost nastala pod utjecajem etrurske civilizacije. U vrijeme cara Oktavijana
Augusta slikarstvo, kiparstvo, mozaik i gliptika su doZzivjeli puni procvat (Thompson
2007: 153). Monumentalnost u arhitekturi i vajarstvu je bila veoma izrazena
(Chamontin 2005: 416— 418). Umjetnost flavijevskog doba svjedoCi o teznji za
klasikom 3to je primjetno kroz vraéanje na Cetvrti pompejski stil — vraéanje na
iluzionizam i perspektivu Drugog stila (I stoljece p.n.e.).? Ovaj stil upravo je dosegao
vrhunac u vrijeme Flavijevaca i Trajana. Car Vespazijan Flavije zapoceo je izgradnju
Koloseuma 72. godine, a zavrsSio ga je njegov sin Domicijan. Stoga se i naziva

2 Vise o Cetiri Pompejska stila vidjeti: McAlpine, J. Lynley (2014), Marble, Memory, and Meaning In the Four
Pompeian Styles of wall painting, Doctoral Thesis, University of Michigan

~Amfiteatar Flavijevaca“ u koji se moglo smjestiti 50.000 gledalaca. Car Hadrijan je
nekontrolisano trosio sredstva na obnovu i izgradnju hramova, termi i drugih javnih
gradevina, a uz to su i$la i velika Zrtvovanja, skupi religiozni dogadaji i brojne igre
koje suuveseljavale nize drusStvene slojeve. Koliko su carevi pomenutih dinastija bili
posveceni podizanju gradevina, ilustruje i njihov kovani novac na kojem su
prikazivane razli¢ite gradevine.

Vazan pecat umjetnosti Rimskog carstva dala je krS¢anska ili ranokrS¢anska
umjetnost koja obuhvata vrijeme od I do V stolje¢a. Njen kraj jo$ uvijek nije jasno
omeden. O kr$¢anskoj umjetnosti u provinciji Dalmaciji, ali i Sirom Carstva sve do
potkraj II stolje¢a, ne moze se govoriti. Tada se pojavljuju ograniceni krs¢anski
simboli na freskama u katakombama, sarkofazima i na nadgrobnim spomenicima,
uglavnom neutralne ukrasne slike (Cambi 2014: 125; Abramic¢ 1991: 321- 322;
Jensen 2000: 16— 20.). Tek poslije 313. godine, kr$¢ani nalaze svoj slobodni
umjetnicki izrazaj kroz mozaike u bazilikama. Zidove rankr$¢anskih crkva ukrasavali
su i tekstovi Starog i Novog zavjeta (Jansen 2000: 19, 68— 77; Basler 1986; isti 1972;
Migoti 1991—-1992: 166— 182).

Osim u umjetni¢kom pogledu, u periodu poslije Milanskog edikta imamo i
krs¢ansku knjizevnost. Bez obzira na u¢ene pisce, tu je primjetno odmicanje od Cistog
latinskog jezika, kako bi donekle i obicni ljudi razumjeli djela, a ne samo da bi takva
djela bila stvorena za elitne slojeve stanovniStva. Jedan takav pisac je rodom iz
provincije Dalmacije, iz Stridona koji je preveo Bibliju (Vulgata) na latinski jezik.?

Nekadasnje rimske provincije postepeno su gubile klasi¢ni politicki 1 kulturni
poredak. Nestabilne politicke prilike, posebno od 395., dosle su do izrazaja. Brojne
funkcije, koje su nekada imale visoke drzavnic¢ke nadleznosti, viemenom su postale
samo pocasne. Latinski jezik je prezivio i seobu naroda, odnosno Zapad (Italija,
Hispanija i Galija) je i u teskim stolje¢ima barbarskih najezdi uspio opstati, dok je u
unutrasnjosti Ilirika prevladao slavenski, unato¢ prvim decenijama odupiranja
gradova da sacuva latinski jezik. Tradicionalna rimska religija je nestala, a nova
dogma bila je usmjerena prema Trojstvu. To je rezultiralo podizanjem veceg broja
bazilika od kraja IV doVI stoljeca. Prvobitni rimski gradovi izgubili su svoju primarnu
ulogu. Postepeni gubitak kurijalne autonomije gradova, doveo je i do nefunkcio-
nalnosti gradskih vije¢a (ordo decurionuma), da bi u vrijeme vizantijske uprave
autonomija gradova potpuno nestala. Gradovi su tokom 1V, V, VI stoljeca bili

3 Hijeronimov prevod Biblije sa grékog 1 jevrejskog na latinski, uz komentare biblijskih tekstova, postali su op
¢evazeci u crkvi. Ovaj uceni pisac je ujedno ostavio prvi siguran trag o postojanju crkvene organizacije u pro-
vinciji Dalmaciji. Vidi: Mirkovi¢, Miroslava (2000), Zivot i prepiska Svetoga Hijeronima, Beograd 16, 22— 28.

skloniSta za ugrozeno stanovnistvo. Time je ozbiljno naruSen njihov urbani izgled.
Ocuvani rimski gradovi sa svojim zdanjima nenadmasni su svjedoci jednog vremena,
protkanim dimenzijom kvalitetne arhitekture i graditeljstva. Etnicka slika, koju su
nekada cinili pored starosjedilackog stanovnistva (romanizirani, poluromanizirani i
neromanizirani Iliri), brojni kolonizatori — doseljenici sa raznih strana Rimskog
carstva, medu kojima su bili najbrojniji Italici, Grei, Kelti (Gali), Britanci, Egip¢ani,
Sirijci, Iranci, Jevreji (Alfoldi 1969: 171— 179: Bojanovski 1988: 22— 54), Goti,
Langobardi, Gepidi, Avari, Slaveni i druge manje etno— skupine (Gra¢anin, Skrgulja
2015). Svaki od pomenutih etnosa je, kako ranije tako i u ovom vremenu, na sebi
svojstven nacin obiljezio svoje prisustvo, o ¢emu nam veoma upecatljivo svjedoce
razni materijalni ostaci, a djelimicno i zapisi pojedinih ondasnjih pisaca (Pasali¢ 1984:
193—307). Etnicka slika stanovnistva, kakva je bila tokom rimske vladavine, navodi
nas na zakljucak da su jo$ tada prostori provincije Dalmacije bili prepoznatljivi po
svojoj multietni¢nosti, multikulturalnosti 1 multireligioznosti. Barbarski vlastodrsci
su nipodastavali, proganjali i do istrebljenja ugnjetavali druge etnicke skupine.
Upravo zbog toga su, u meduvremenu, brojni pripadnici drugih naroda trajno napustili
provinciju Dalmaciju, a samim tim i bosanskohercegovacke prostore. Prema tome,
etnicka slika stanovnistva na ovim prostorima je gotovo u potpunosti promijenjena i
kao takva svedena na znatno manji broj etnosa.

ZAKLJUCAK

Stanje u i oko Rimskog carstva imalo je snazan utjecaj na zbivanja unutar rimske
provincije Dalmacije, koja je bila od posebne vaznosti za Carstvo, i kao takva pod
stalnom prismotrom rimskih carskih vlasti. Zahvaljuju¢i svom povoljnom geo-
grafskom polozaju, ali i prili¢noj udaljenosti od rimskog limesa, ovi prostori su
mnogo prije odabrani kao dovoljno bezbjedno podrucje za odmaranje, konsolido-
vanje, popunjavanje i pripremanje rimskih jedinica za nova borbena dejstva. Tako su
se na ovim prostorima, u relativno kratkom periodu, nasle brojne rimske legije, bilo
da je rije¢ o onim koje su se vracale sa ratnih poprista, ili pak onim koje su pripremane
za odlazak u borbu protiv barbara. U takvim okolnostima, ondasnje stanovnistvo
provincije Dalmacije bilo je izlozeno veoma jakom utjecaju rimskih vlasti. Refleksije
stanja u Carstvu na dalmatinske krajeve narocito su dosle do izrazaja u sferi politickih
zbivanja i kulturnih tekovina. S tim u vezi, carske vlasti su uspjele da kroz politicko
djelovanje u potpunosti osiguraju svoju vlast i da neograni¢eno utjecu na sva kulturna
dogadanja na ovim prostorima.

REFLECTIONS OF THE ROMAN RULE ON CULTURAL AND
POLITICAL SETTINGS IN THE PROVINCE OF DALMATIA

Summary

The Province of Dalmatia was under strict supervision by central Roman authorities during the entire
period of Roman administration. Through their activities, the Roman authorities siginificantly influenced
all political and cultural events and developments in the Province. In relation to that, the Empire
authorities implemented their policy systematically and in a planned manner in the entire territory of
the Province of Dalmatia, with a view to strenghtening its links with the Empire. Immediately after
conquering the Province of Dalmatia, the Romans first established and ensured permanent peace. Then
they started the colonisation process, i.e. settling its territory. At the same time they started building
road communications, settlements and other infrastructure, and to implement Romanisation of the
population found the region — the local population. This approach to the Province of Dalmatia resulted
in many positive outcomes in all segments of work and life of the then citizens of the Province. Many
later events in and around the Roman Empire reflected exactly through the Province of Dalmatia, which
was, owing to its economic importance, highly important for the Empire, keeping in mind its strategic
position. Main road communications were across the Province of Dalmatia, connecting Rome with the
Danube River region. They were used for military purposes, as well as for transport of people and goods.
All events and developments in the Roman Empire highly reflected on the political and cultural heritage
in the Province of Dalmatia. The reflections of the Roman rule on cultural and political settings in the
Province of Dalmatia depended on many circumastances the Empire was facing. For that reason they
were, at times, less evident, and, in particularly difficult crisis situations, they were more evident.
Keywords: the Roman Empire, the Western Roman Empire, the Province of Dalmatia, colonisation,

urbanisation, Romanisation, villa rusticae

